
Gleðilegt sumar ágætu Grindvíkingar!
Þið hafið nú í höndum upplýsingarit um það tómstundastarf sem í boði verður í
sumar fyrir Grindvísk börn og ungmenni ásamt upplýsingum um Vinnuskólann.
Vinsamlegast kynnið ykkur bæklinginn vel og vonandi geta sem flestir nýtt sér
eitthvað af því sem er í boði. Vonandi verður sumarið í Grindavík gleðilegt og vil
ég hvetja fjölskyldur til að nýta tímann vel, og njóta samverunar.
Foreldrar ungmenna verða einnig að halda vel utan um unglingana sína, því
rannsóknir sýna að margir unglingar byrja að neyta áfengis eða annarra vímuefna
þegar ramminn er ekki eins skýr og frelsið er meira en á veturna. Vert er að vekja
athygli á því að nýlegar niðurstöður frá Rannsókn og Greiningu sýna að drykkja á
meðal ungmenna eykst töluvert á þeim sumarmánuðum sem líða á milli þess sem

10. bekk er lokið og þangað til nám í framhaldsskóla hefst og enn frekar eftir að nám er hafið á fyrstu
tveimur önnunum. Drykkja hjá árgangi 1994 jókst um rúm 58% á sumarmánuðum 2010. Það að barn
sé búið með grunnskóla er ekki ávísun á að það geti byrjað að neyta vímuefna. Foreldrar verða að
vera vakandi gagnvart því sem ungmenni þeirra eru að gera og eftirlitið er þeirra. Foreldrasamstarf er
mikilvægt til að móta ramma fyrir ungmennin og það á ekki að hætta eftir að grunnskóla lýkur. Mikil
meirihluti ungmenna í Grindavík fer í framhaldsnám í FS og það ætti að vera tiltölulega auðvelt fyrir
foreldra/forráðamenn þessara ungmenna að hafa með sér samstarf og vera með svipaðar reglur en
vilji er allt sem þarf. Eftir því sem fleiri láta sig málið varða því betur gengur að hafa eftirlit með ung-
mennum.
Rétt er svo að benda á reglur um útivistartíma. Þær gilda einnig á sumrin og eiga 13 – 16 ára unglingar
ekki að vera úti lengur en til kl. 24:00 frá 1. maí til 1. september.

Með sumarkveðju,
Kristinn J. Reimarsson

Frístunda- og menningarfulltrúi.

Starfsemi félagmiðstöðvarinnar Þrumunnar er
bundin við vetrarmánuðina og liggur að mestu
leyti niðri á sumrin. Það félagsstarf sem fram fer
yfir sumarmánuðina er í tengslum við Vinnu-
skólann. Hefðbundin starfsemi Þrumunnar
hefst um mánaðarmótin ágúst/september og
stendur fram í maí ár hvert. Bent er á að
félagasamtök og íþróttafélög er sinna barna- og
unglingastarfi geta fengið inni í Þrumunni með
starfsemi eða viðburði, eftir því sem við verður
komið. Starfsfólk Þrumunnar þakkar unglingum
sem og öðrum samstarfið síðastliðinn vetur og
vonar að það verði jafnt ánægjulegt næsta vetur.

Nánari upplýsingar:
Félagsmiðstöðin Þruman – Víkurbraut 21 240
Grindavík.

Sími: 426 8340 / 660 7310.
Netfang: felmid@grindavik.is
Heimasíða: www.grindavik.is/thruman

Félagsmálaráðherra/Atvinnuleysistryggingasjóður
veitir 250 milljónum króna í sérstakan sjóð sem
sveitarfélög geta sótt í til að kosta átaksverkefni
sumarið 2011 fyrir námsmenn sem búsettir eru í
viðkomandi sveitarfélagi.
Grindavíkurbær hefur 5 störfum fyrir námsmenn í
sumar á tímabilinu frá og með 1. júní til og með
31. júlí 2011.
Námsmenn skulu að lágmarki ná 18 ára aldri á
árinu (fæddir 1992), hafa verið í námi á líðandi

vetri og vera skráðir í nám í viðurkenndri
menntastofnun, innlendri eða erlendri, á hausti
komandi.
Eftirfarandi störf eru í boði:
- Kvikan
- Hjá Byggingarfulltrúa
- Sundlaug
- Vinnuskóli
- Þjónustumiðstöð
Sjá nánar á www.grindavik.is

Atvinnuátaksverkefni vegna
námsmanna

Þruman

Gleðinámskeið er ókeypis námskeið fyrir 7-9 ára
börn.
Námskeiðin verða 18. – 22. júlí og 1. – 5. ágúst og
haldin í Rauða kross húsinu að Hafnargötu frá
mánudegi til föstudags frá kl 9:00-16:00.
Á Gleðidögum eru eldri borgarar í hlutverki
leiðbeinenda. Markmið námskeiðsins er að tengja
saman kynslóðirnar og miðla reynslu og þekkingu
þeirra á milli.
Dagskráin er fjölbreytt og skemmtileg. Meðal þess
sem boðið er upp á eru: leikir, prjónaskapur,
tálgun, hnútabindingar, kveðskapur, söngur, ljós-
myndun, skyndihjálp og vettvangsferðir.

Börn og umhverfi er námskeið fyrir ungmenni
fædd 1999 eða fyrr. Námskeiðin eru 16 kennslu-
stundir og eru haldin í Rauða kross húsinu að
Hafnargötu. Staðfestingaskírteini að námskeiði

loknu.
Á námskeiðinu er farið í ýmsa þætti sem varða
umgengni og framkomu við börn. Rætt er um
árangursrík samskipti, aga, umönnun og hollar
lífsvenjur, leiki og leikföng. Lögð er áhersla á um-
fjöllun um slysavarnir og algengar slysahættur í
umhverfinu ásamt ítarlegri kennslu í skyndihjálp.
Að auki fá þátttakendur innsýn í sögu og starf
Rauða krossins.
Námskeiðsgjald er kr. 4.500,-
Innifalið: Námsgögn.
1. Námskeið 20. – 23. júní
2. Námskeið 11. – 14. júlí
3. Námskeið 08. – 12. ágúst m/1. nætur útilegu.

Sækja þarf um þátttöku á námskeiðum fyrir 10.
júní á grindavik@redcross.is

Sumarnámskeið Grindavíkur-
deildar Rauða kross Íslands 2011

Hverjir hafa rétt til þátttöku í Vinnuskólanum?
Allir unglingar, með lögheimili í Grindavík, fæddir
1994, 1995, 1996 og 1997, þ.e. fráfarandi nem-
endur í 8., 9. og 10. bekk grunnskólans auk fyrsta
bekkjar framhaldsskóla.

Starfstími Vinnuskólans
Tímabil vinnuskólans er frá og með 6. júní 2011
til og með 12. ágúst 2011. Mismunandi er á milli
árganga hversu mikla vinnu þeir fá og er nánari
útfærsla á því útskýrð hér:
14 ára, úr 8. bekk:
Tímabil: 6. – 10. júní og 20. júní – 1. júlí. Fjöldi
daga: 15
Starfstími: Mánudaga til föstudaga kl. 08:30 –
12:00. 17,5 stundir á viku í samtals þrjár vikur.
Laun: Kr. 405,- á tímann með orlofi.
Helstu verkefni: Þrif, rakstur og gróður umhirða.
15 ára, úr 9. bekk:
Tímabil: 6.júní – 8. júlí: Fjöldi daga: 23
Starfstími: Mánudaga til fimmtudaga kl.08:30-
12:00 og 13:00-15:00 og föstudaga kl. 08:30-12:00.
25,5 stundir á viku í þrjár vikur og 17,5 stundir á
viku í tvær vikur.

Laun: Kr. 495,- á tímann með orlofi.
Helstu verkefni: Gróðursetning, áburðargjöf, þrif,
sláttur, rakstur og gróður umhirða í görðum
ellilífeyrisþega.
16 ára, úr 10. bekk:
Tímabil: 4. júlí – 12. ágúst. Fjöldi daga: 24
Starfstími: Mánudaga til fimmtudaga kl. 08:30-
12:00 og 13:00-15:00 og föstudaga kl. 08:30-12:00.
25,5 stundir á viku, samtals í fimm vikur.
Laun: Kr. 585,- á tímann með orlofi.
Helstu verkefni: Sláttur,rakstur og létt viðhald á
lóðum. Gróðursetning, áburðargjöf, hreinsun,
málun og önnur tilfallandi verkefni.
17 ára, úr 1. bekk framhaldsskóla:
Tímabil: 6. júní – 12. ágúst. Fjöldi daga: 42
Starfstími: Mánudaga til fimmtudaga kl.08.30-
12.00 og 13.00-15.00 og föstudaga kl. 08.30-12.00.
25,5 stundir á viku í sjö vikur og 17,5 stundir á
viku í tvær vikur.
Laun: Kr. 900,- á tímann með orlofi.
Helstu verkefni: Sláttur,rakstur og létt viðhald á
lóðum. Gróðursetning, áburðargjöf, hreinsun,
málun og önnur tilfallandi verkefni.
Ýmis aðstoðarstörf eru í boði fyrir nemendur í

Vinnuskóli Grindavíkur

tveimur elstu árgöngunum og verða óskir um slík
störf teknar til athugunar hjá verkstjóra vinnu-
skóla.
Sérstakir kynningarfundir um starfsemi Vinnu-
skóla Grindavikur verða haldnir í Grunnskóla
Grindavíkur sem hér segir:
- Miðvikudaginn 1. júní kl. 13:00 fyrir nemendur
fædd 1997 og 1996. (14 og 15 ára). Foreldrar/for-
ráðamenn velkomnir með á fundinn.
- Miðvikudaginn 1. júní kl. 14:00 fyrir nemendur
fædd 1994 (17 ára).
- Miðvikudaginn 29. júní kl. 13:00 fyrir nemendur
fædd 1995 (16 ára).
Litið er svo á að ef ungmenni mætir ekki á
fundinn eða tilkynnir ekki forföll muni hann
ekki þiggja vinnu við Vinnuskólann.

Helstu reglur vinnuskólans:
-Vinnuskólinn er tóbaks- og vímuefnalaus vinnu-
staður.
- Nauðsynlegt er að koma með nesti því ekki er
leyfilegt að fara af vinnustaðnum nema í
matarhléi. Kaffihlé er í 15 mín. og varið á vinnu-
svæði með flokkstjóra.
- Unnið verður um allan bæ og því nauðsynlegt að
mæta í vinnuna í fötum við hæfi, með hlífðarföt
með sér. Ekki er heimilt að fara heim að sækja
föt.

- Forráðamenn tilkynna forföll til viðkomandi
flokkstjóra.
- Flokksstjóri hefur heimild til að senda heim ein-
stakling sem brýtur vinnureglur og/eða er ekki að
standa sig í vinnunni. Flokksstjóri hringir heim og
tilkynnir ástæðu áminningar.
- Heimilt er að vísa einstaklingi alfarið úr vinnu-
skólanum séu brot viðkomandi þess eðlis.
- Ekki er heimilt að skipta um flokk.

Allir unglingar í Grindavík hafa fengið sent um-
sóknareyðubað og var umsóknarfrestur til 13. maí
sl.

Starfsemi Vinnuskólans
Starfsemi Vinnuskólans er að stærstum hluta fyrir
bæjarfélagið en jafnframt veitir skólinn
ellilífeyrisþegum og öryrkjum aðstoð við umhirðu
garða og lóða.

Nánari upplýsingar og pantanir:
Vinnuskóli Grindavíkur – Þjónustumiðstöðinni
Hafnargötu 24
Sími: 426 8402 netfang: astaj@grindavik.is
Yfirmaður vinnuskólans er Ásta Agnes Jóhannes-
dóttir, garðyrkjufræðingur, sími: 660 7322

Boðið verður upp á fjölbreytta dagskrá fyrir börn
á aldrinum 6–12 ára (fædd 2005 og fyrr) þar sem
viðfangsefnin eru skemmtileg og uppbyggjandi.
Mikið er lagt upp úr útiveru. Þátttakendur eiga að
hafa með sér hollt og gott nesti og í samræmi við
lengd viðveru. Það er ekki leyfilegt að senda barn
með gos og sælgæti í nesti. Nauðsynlegt er að vera
í góðum skóm. Réttur útbúnaður stuðlar að
aukinni vellíðan. Gott er að vera með regnfatnað
og aukaföt í tösku. Dagskrá hvers námskeiðs er
fjölbreytt. Það verður föndrað, sungið, leikið,
farið í heimsóknir, spilað, farið í dagsferð, sund-
ferð og margt fleira. Engin tvö námskeið eru eins.
Hvert námskeið stendur yfir í tvær vikur.
Námskeið 1: 06. júní - til 16. júní
Námskeið 2: 20. júní - 01. júlí
Námskeið 3: 04. júlí - 15. júlí

Námskeið 4: 18. júlí – 29. júlí
Miðað er við að börnin séu í virkri dagskrá frá kl.
09:00 – 16:00. Hægt er að kaupa gæslu frá kl.
08:00 – 09:00 og frá kl. 16:00 – 17:00. Verð pr.
klst. er 200 kr.

Hægt er að velja um mismunandi dvalartíma en
gengið út frá því að hann sé sami allt það
námskeið sem er valið:
Frá kl. 08:00 – 12:00
Frá kl. 08:00 – 16:00
Frá kl. 08:00 – 17:00
Frá kl. 09:00 – 12:00
Frá kl. 09:00 – 16:00
Frá kl. 09:00 – 17:00
Frá kl. 13:00 – 16:00
Frá kl. 13:00 – 17:00

Leikjanámskeið á vegum
Grindavíkurbæjar sumarið 2011
Námskeið 6 – 9 og 10 - 12 ára: (Tvö aðskilin námskeið)

Vakin er athygli á því að á hverju námskeiði
verður farin ein dagsferð og þá þarf taka tillit til
þess.

Leikjanámskeiðin munu hafa aðsetur í skólaseli
Hópsskóla sumarið.

Gjaldskrá:

Námskeið 1 – átta virkir dagar:
Verð fyrir 7 klst. pr. dag:
Frá kl. 09:00-16:00 - 6.000 kr.
Verð fyrir 3 klst. pr. dag: Frá kl. 09:00 – 12:00 eða
frá kl. 13:00 – 16:00 – 3.000 kr.

Námskeið 2, 3 og 4 -tíu virkir dagar
Verð fyrir 7 klst. pr. dag: Frá kl. 09:00-16:00 -
8.500 kr.
Verð fyrir 3 klst. pr. dag: Frá kl. 09:00 – 12:00 eða
frá kl. 13:00 – 16:00 – 5.000 kr.

Vinsamlegast athugið að ef skráður þátttakandi
hættir við að sitja námskeið, en hefur ekki tilkynnt
forföll með formlegum hætti til umsjónamanns
námskeiðsins á miðvikudegi fyrir upphaf
námskeiðs þá mun námskeiðsgjald vera innheimt
að fullu.

Tekið er við skráningum á bæjarskrifstofunni.
Yfirumsjón með leikjanámskeiðunum hefur

Kristinn J. Reimarsson frístunda- og menningar-
fulltrúi.
Leiðbeinendur verða: Jovana Lilja Stefánsdóttir og
Berglind Magnúsdóttir. Aðstoðarleiðbeinendur
ef með þarf verða nemendur úr vinnuskólanum.

Hjá knattspyrnudeild UMFG er rekið kraftmikið
og metnaðarfullt barna- og unglingastarf svo eftir
er tekið víða um land. Mikill fjöldi barna og
unglinga æfa knattspyrnu hjá Grindavík, enda
íþróttin fyrir löngu síðan orðinn stór þáttur í
menningarlífi bæjarins.
Hér eru nokkrar góðar ástæður fyrir því að
æfa fótbolta í Grindavík:
- Æfingaaðstaðan er orðin frábær eftir tilkomu
Hópsins, þar er æft við topp aðstæður í knattspyr-
nuhúsi yfir vetrartímann.
- Besta æfingaaðstaða utanhúss á landinu yfir
sumartímann, fjöldi grasvalla í boði.
- Þjálfarateymið er vel menntað og metnaðarfullt
og með gríðarlega reynslu.
- Jafnrétti er haft í hávegum, stelpur og strákar fá
jafn marga æfingatíma.
- Markmannsæfingar fyrir alla flokka.

- Ódýrustu æfingagjöld á landinu.
- Öflugt unglingaráð og foreldraráð sem halda vel
utan um skipulagið.
- Frábær félagsskapur sem hefur skapað flestum
af þeim sem æft hafa upp alla yngri flokkana ýmis
verðmæti í formi ómetanlegra minninga um vini,
félaga, framfarir, ferðalög og skemmtilegra up-
pákoma, sem skapast hafa til í tengslum við
iðkunina.
- Uppeldisstefnu knattspyrnudeildar má sjá á
www.umfg.is
Því er um að gera að prófa að æfa fótbolta. Allir
eru boðnir velkomnir ef áhugi er fyrir hendi. Þeir
sem hafa áhuga á því að prófa að vera markmenn
eru líka velkomnir á markmannsæfingar.
Auðvitað má svo ekki gleyma hversu gott það er
fyrir heilsuna að stunda reglulega hreyfingu.

Kna-spyrna

Æfingar, námskeið, mót
og ,ör í allt sumar

Skemmtilegar keppnisferðir og mót
Allir flokkar beggja kynja æfa að minnsta kosti
þrisvar sinnum í viku í sumar og fara í fjölmargar
keppnisferðir út um allt land og jafnvel út fyrir
landsteinana. Margar þeirra skilja eftir sig ómetan-
legar minningar og mikla lífsreynslu. Krakkar 8
ára og yngri fara í sumar á stórmót á Akranesi og í
Kópavogi og 10 ára og yngri til Ólafsfjarðar og
Kópavogs, 10-12 ára fara til Vestmannaeyja svo
eitthvað sé nefnt. Þá verður haldið strákamót í 6.
flokki í tengslum við Sjóarann síkáta í byrjun júní,
hér í Grindavík. Þetta er auðvitað bara lítið brot
af öllum þeim ferðalögum og mótum sem bíða
eftir þeim sem æfa knattspyrnu í sumar.
Æfingatöflur má finna á síðum flokkanna, sem
aftur má finna á www.umfg.is

Öflugt foreldrastarf
Foreldrastarfið er ekki síður mikilvægur þáttur
sem tengist knattspyrnunnni, en þar myndast oft
ekki síðri félagsskapur en hjá krökkunum sem elta
boltann. Þá er það sannað að þátttaka foreldra og
stuðningur hefur góð áhrif á iðkendurna. Skipuð
eru foreldraráð sem skipuleggja fjáraflanir, keppn-
isferðir og félagslega viðburði í samvinnu við
þjálfara.

Knattspyrnuskóli Grindavíkur og
Lýsis
Knattspyrnuskóli Grindavíkur og Lýsis sem hefur
notið vinsælda á undanförnum árum, en hann var
fyrst starfræktur árið 2003. Þar gefst krökkum, 12
ára og yngri, tækifæri til að æfa hæfni sína, reyna
við ýmsar þrautir og stunda skemmtilega leiki í
góðra vina hópi, en í skólanum æfa saman krakkar
af báðum kynjum. Í knattspyrnuskólanum er
megináhersla á leiki og létta stemmningu og er
hann mun frjálslegri en hefðbundnar æfingar. Í
lok hvers námskeiðs er svo grillveisla, og veitt eru
margs konar verðlaun og viðurkenningar fyrir
þátttöku, góðan árangur, góðan anda og svo
framvegis. Námskeiðin, sem auglýst verða sérstak-
lega, verða tvö og er þátttökugjaldi haldið í algjöru
lágmarki. Nánar auglýst á www.umfg.is

Öflugt lið reyndra og menntaðra þjálfara
Grindavík teflir fram jafn metnaðarfullu og vel
menntuðu þjálfaraliði, fyrir alla flokka stráka og
stelpna.
- Pálmar Örn Guðmundsson og Hólmfríður
Samúelsdóttir þjálfa allar stelpur sem eru 12 ára
og yngri (5., 6. og 8. flokk). Þau þjálfa einnig
yngstu krakkana í 8. flokki.

- Garðar Páll Vignisson þjálfar stráka sem eru
yngri en 10 ára og yngri (6. og 7. flokk).
- Fannar Berg Gunnólfsson og Anna Þórunn
Guðmundsdóttir þjálfa stelpur 13-16 ára (3. og 4.
flokk).
- Ægir Viktorsson yfirþjálfari stendur sína vakt
sem fastast með unglingaflokka stráka (3., 4. og 5.
flokk).
- Þorsteinn Gunnarsson formaður deildarinnar
sér um markmannsþjálfun.
- Allir þjálfarar deildarinnar eru komnir með
UEFA-B réttindi eða eru að ljúka náminu. Þá eru
nokkrir útskrifaðir kennarar/íþróttakennarar.
Yfirþjálfari yngri flokkanna er að ljúka UEFA-A
réttindum.

Uppeldisáætlun öllum aðgengileg
2009 var búin til svokölluð uppeldisáætlun, þar
sem kemur klárlega fram hver stefna og markmið
unglingastarfs knattspyrnudeildar Grindavíkur
eru, en hún er í sífelldri endurnýjun. Þar er komið
inn á bæði félagslega og íþróttalega þætti, sem og
agamál, ýmis konar reglur og svo framvegis Ein-
nig kemur þar fram hvað við viljum að einkenni
góða félagsmenn og þau lið sem við sendum til
keppna í okkar nafni. Áhugasamir er hvattir til að
kynna sér þessa uppeldisáætlun, sem er í sífelldri
endurskoðun, en hana má finna á www.umfg.is.

Það er skýr stefna unglingaráðs knattspyrnudeil-
dar Grindavíkur að gefa öllum þeim sem vilja,
tækifæri og aðstöðu til að æfa knattspyrnu á
vegum félagsins. Öllum sem vilja reyna sig og leita
að sínum hæfileikum í góðum félagsskap er þar af
leiðandi tekið fagnandi. Mikil áhersla er lögð á að
efla félagsandann með aðferðum þjálfunarinnar
og ýmsum skemmtilegum uppákomum, enda er
hann ekki síður mikilvægur en glæstir sigrar og
upplyftingar bikara. Sem dæmi má nefna opin hús,
spila- og pizzukvöld, og jafnvel fjallgöngur.

Verið því velkomin í knattspyrnu!

Fjölmargir leikir yngir flokka fara fram hér í Grin-
davík í sumar, og setja þeir mikinn svip á bæinn.
Ef þið sjáið þjóðfánann á lofti fyrir utan Gula
húsið, þá þýðir það að þann daginn er leikur í
gangi í yngri flokkum. Því er um að gera að
staldra við og fylgjast með þeim fjölda efnilegra

krakka sem hlaupa um og gera sitt besta í bún-
ingnum gula og bláa sem Grindvíkingar eru löngu
orðnir landsþekktir fyrir.
Alla nánari upplýsingar um knattspyrnustarfsem-
ina má finna á www.umfg.is eða í Gula húsinu við
knattspyrnuvöllinn, sími 426-8605.

Knattspyrnudeild Grindavíkur
Austurvegi 3, 240 Grindavík .
Sími: 426 8605 - Fax: 426 760.
umfg@centrum.is - www.umfg.is
Formaður:
Þorsteinn Gunnarsson – thorsteinng@grindavik.is
Framkvæmdastjóri:
Eiríkur Leifsson – umfg@centrum.is
Formaður unglingaráðs:
Rúnar Sigurjónsson – runarss@simnet.is
Formaður kvennaráðs:
Guðmundur Pálsson – gudmundurpals@grindavik.is
Yfirþjálfari yngri flokka:
Ægir Viktorsson – aegir@grindavik.is
Vallarstjóri: Bergsteinn Ólafsson – beggi@umfg.is

Sunddeild UMFG stendur fyrir sundæfingum fyrir
hressa krakka á öllum aldri. Í sunddeild UMFG er
reynt að hafa æfingar þannig að allir fái æfingar
við hæfi hvort heldur krakkar vilji leggja áherslu á
keppni eða bara æfa sund sér til skemmtunar og
heilsubótar.

• Sundæfingarnar fara fram í Sundlaug Grinda-
víkur
• Formaður sunddeildar er Guðbjörg Arnardóttir,
sími 8610259, netfang gudben05@simnet.is
• Æfingar eru á öllum virkum dögum frá kl:15:40
til 20:30 æfingarnar eru aldurskiptar og er hægt að
nálagst æfingatöfluna á www.umfg.is Yfirþjálfari
er Magnús Már Jakobsson sími 841-7226
• Dagskrá sunddeildarinnar er fjölbreytt og mis-
munandi eftir aldurshópum t.d. er farið reglulega
á sundmót, farið er í æfingabúðir reglulega með
öðrum félögum einnig koma önnur félög í heim-
sókn til Grindavíkur. Haldin eru móralskvöld
reglulega hjá aldurshópunum.
• Auk þess sem hið sívinsæla sundmót sjóarans
síkáta er á sínum stað um sjómannahelgina.

Sunddeild UMFG

Barna- og unglingastarfið er hafið að fullum
krafti. Skipulögð golfkennsla fyrir börn og
unglinga hefst fimmtudaginn 20. maí.
Í fyrra var mikill áhugi fyrir golfæfingum og það
er okkar von að gera enn betur þetta árið.
Golfkennarinn okkar heitir Jóhann Kristján Hjal-
tason, PGA golfkennari. Hann hefur sýnt það í
verki að hann hefur sérstaka hæfileika til að vinna
með börnum og unglingum. Er þetta frábært tæk-
ifæri fyrir alla krakka til að njóta fyrsta flokks
leiðsagnar og kennslu, án endurgjalds.
Markmið með þessum æfingum er:
Að leyfa börnum og unglingum að prófa og kyn-
nast golfíþróttinni.
Að kenna undirstöðuatriði íþróttarinnar(agi,
tækni, reglur og leikskilningur)
Síðast og ekki síst að hafa gaman að golfi, því
golfíþróttin er mikil skemmtun.

Æfingartímar í sumar eru eftirfarandi:
Stelpur 1998-2002 mánudaga og fimmtudaga kl
13-14
Strákar 1998-2002 mánudaga og fimmtudaga kl
15-16
Unglingar og afrekskylfingar mánudaga og fimm-
tudaga kl 14-15
Ath það kostar ekkert á þessar æfingar og því um
að gera að prófa.

Æfingarnar fara fram á Rollutúni v/Víðihlíð.
Kylfur og boltar eru á staðnum fyrir þá sem ekki
eiga kylfur, en þeir sem eiga þær endilega koma
með þær.
Munið að koma klædd eftir veðri og mæta tíman-
lega.

Frekari upplýsingar veita:
Friðrik Ámundason s: 8494044 eða frikkia@mi.is
Jóhann K. Hjaltason s: 8974198 eða joihjalta@hot-
mail.com

Gol+lúbbur Grindavíkur



Boðið verður upp á sundnámskeið fyrir börn
fædd 2005, sem byrja í skóla næsta haust.
Áætlað er að námskeiðið hefjist mánudaginn
30. maí n.k. Kennt verður eftirtalda daga: 30.
og 31. maí , 1., 3., 6., 7., 8., 9. 10. og 14. júní.
Samtals 10 skipti
Kennt verður á eftirtöldum tímum kl. 14:00-
14:50, --- kl. 15:00-15:40, --- ? *
Nauðsynlegt er að skrá börnin sem fyrst.
Ath. að hámarks fjöldi barna í hvern tíma eru
10 börn.
Námskeiðið kostar 4500,-- kr. og greiðist í
fyrsta tíma.
Kennari á námskeiðinu verður Ásdís Sigurðardóttir íþróttakennari.
* Fer eftir þátttöku hvort við bætum við tíma.
Einnig er í skoðun að bjóða upp á námskeið fyrir börn fædd 2006 ef næg þátttaka fæst. (10 börn).
Nánari upplýsingar í sundlaug Grindavíkur eða í síma 426 7555.

Sundnámskeið

Gleðilegt sumar
í Grindavík 2011

Fjölskyldubær

Reiðnámskeið

Reiðnámskeið verða haldin hjá Arctichestum í sumar. Námskeiðin standa í 5 daga í 2,5 klst í senn og
verða námskeið bæði fyrir og eftir hádegi. Boðið verður upp á námskeið fyrir byrjendur og lengra
komna. Á námskeiðnu fá börnin tækifæri til að umgangast og fræðast um hestinn og farið verður
farið í skemmtilega reiðtúra.
Einnig verðum við með vinsælu pollanámskeiðin sem að eru fyrir elstu leikskólakrakkana í fylgd með
fullorðnum.
Öll börn fá viðurkenningu og pylsuveislu í lok námskeiðs.
Fyrstu námskeiðin hefjast mánudaginn 6. júní.
Allar nánari upplýsingar veitir Jóhanna Harðardóttir í síma 696 1919 og 848 0143.


